KNEJJES MAHTUTA
FL-IMDINA

Ghalkemm I-Imdina ta’ llum hi
belt zghira kemm fid-daqs kif ukoll
fil-popolazzjoni, b’dankollu fiha
numru sabih ta’ Knejjes u Kappelli.
Ghidna fl-Imdina ta’ [lum ghax fi
zminijiet aktar qodma, il-Belt
Rumana kienet wisq akbar u kienet
thaddem parti kbira mir-Rabat.
Dinil-belt, li kienet iggib l-isem tal-
gzira, jigifieri Melita, ic¢ekknet fi

Din il-pjanta manoskritta turi I-Kappella
tad-Donna Manna fl-infiawi ta’ I-ispazju
- biswit is-sagristija tal-Kattidral.

zmien il-Bizantini jew I-Gharab.
Fl-Imdina ta’ llum insibu tliet
knejjes kbar jew imdaqqgsa li
jintuzaw kuljum ghall-quddies u
ghall-funzjonijiet liturgi¢i. Dawn
huma 1-Kattidral, il-Kunvent tal-
Patrijiet Karmelitani u 1-Knisja tal-
Monasteru S. Pietru tas-Sorijiet
Benedittini. Insibu wkoll il-
Kappella maghrufa popolarment
bhala Tad-Dawl (ghall-Madonna
tad-dawl) jew S. Rokku, li tintuza
biss ghad-duttrina jew devoz-
zjonijiet marjani. Fl-ahharnett
insibu Knejjes u Kappelli li ma

$ jinfethux hlief forsi darba f'sena

jew f'xi okkazjoni spe¢jali, ghal-
kemm bosta minnhom huma fi stat
tajjeb ta’ konservazzjoni. Dawn
huma: S. Agata, il-Vizitazzjoni, S.
Nikola, u S. Pietru.

Fl-imghoddi jissemmew dagqs
seba’ kappelli ohra li nhattu tul il-
medda tas-snin. L-ispazju ma
jippermettix li naghtu taghrif
iddettaljat dwarhom izda naghtu
biss lista taghhom, bil-lokalita fejn
kienu u ghaliex twaqqghu.

1. Il-Knisja tat-‘tweﬂlid‘ tal-
Madonna jew S. Marija della Porta,
, ) T T



li aktar tard biddlet l-isem u saret ta’
S. Rokku - tinsab fil-hitan tas-swar
tid-dahla prin¢ipali ta’ I-Imdina.
Intuzat ghal xahrejn bhala Katidral
wara t-terremot. Twaqqghet f1-1728
biex inbena 1-Palazz Magisterjali,
illum il-Muzew Vilhena. II-Kwadru
ta” 5. Rokku flimkien ma’ San
Bastjan, tal-pittur Portugiz
Emanuele Pereira, illum jinsab fil-
Knisja ta” San Bastjan, ir- Rabat.;

2. I-Knisja ta’ I-Assunzjoni jew
tal-Cuschieri fil-Pjazza tal-
Katidral. Din twaqqghet meta
nbena 1-Katidral ta” llum u
tkabbritlu 1-pjazza. Is-sit taghha hu
nkorporat fid-dar tas-sinjura
Guzman Navarra, li aktar tard
waqghet ukoll biex terga’ titkabbar
il-pjazza ta’ llum.

3. Il-Knisja ta” Donna Manna,
mibnija fI-1466 minn Donna
Manna Falzon u Inguanez li
twaqqghet biex jinbena l-ambjent
tas-sagristija prezenti tal-Katidral
fi Zzmien 1-Isqof Cagliares. Fil-
Muzew tal-Kollegjata ta” San Pawl,
Rabat, hemm pjanta ta’ din il-
Kappella u l-inhawi taghha, li ged
tigi hawn riprodotta;

4. I1-Knisja tas-Salvatur fuqis-sur
fejn illum hemm in-nié¢ca u t-triq tas-
Salvatur. Din twaqqghet fi zmien I-
Isqof F.X. Caruana milli jidher biex
titkabbar id-dar tat-Tezorier. II-
Kwadruul-fondazzjonijiet tal-knisja
jinsabu fil-Kollegjata ta’ San Pawl, ir-
Rabat.

5. II-Knisja ta’ S. Skolastika fit-
triq tas-sur fl-inhawi bejn is-
Salvatur u Casa Beaulieu. Wara li
s-sorijiet ta’ Santa Skolastika gew
trasferiti fil-Birgu fis-sena 1616, il-
faccata bl-arma ta’ 1-Isqof
Valguarnera ul-gebel li kien baqa’
gew mahtura fl-1679 u inkorporati
fil-bini tal-Kor tal-Katidral.

6. lI-Knisja tal-Madonna della
Rocca fl-inhawi ta’ l-istatwa tal-
Madonna tal-Karmnu nhattet fis-
sena 1659 biex tinbena I-Knisja tal-
patrijiet Karmelitani.

7. Il-Knisja tas-Salib Imqaddes,
ipprofanata mill-Isqof Bueno fl-
1668, giet mahtuta fl-1681 biex il-
gebel taghha jintuza ghall-kor tal-
Kattidral. L-artal u I-fond-
azzjonijiet gew ittrasferiti ghall-
Knisja ta” San Pawl, ir-Rabat. Ta’
min isemmi li fI-1732 1-Universita,
li kienet waqqghet il-knisja ta’ S.
Rokku fil-bieb tal-Belt, bniet I-ohra
mill-gdid taht it-titolu kemm ta’ S.
Rokku kif wukoll tas-Salib
Imqaddes.

Kull wahda minn dawn il-
Knejjes kellha storja taghha u opri
ta’ arti, i x’'uhud minnhom
ghadhom ikkonservati fi knejjes
jew familji tan-nies li kienu bnew
dawk il-knejjes; ohrajn ma nafux
x’sar minnhom.

Kan. Gwann Azzopardi

